
Bruk reservasjonsretten mot EU sitt tenestedirektiv! 
 
Raudt Høyanger viser til fråsegna vår om tenestedirektivet datert 21.2.07 der vi kravde ei 
forsvarleg og demokratisk behandling av direktivet.   
  
All den behandling som har vore av saka sidan den tid, har styrka oss i trua på at Noreg må ta 
i bruk reservasjonsretten.  All den sminke som EU har påført direktivet endrar heller ikkje på 
Raudt sitt syn.  Formelt har EU teke ut av direktiv-teksten det omstridde ”opphavslands-
prinsippet” som skulle sikre at utanlandske firma slapp å halde seg til arbeids- og lønsvilkår i 
det landet dei opererte.  Realitetane er likevel dei same.   
 
Raudt Høyanger har m.a. difor den klare oppfatninga at tenestedirektivet vil føre til auka 
sosial dumping i norsk arbeidsliv.  Den frie flyten av tenester inneber større sjanse for at 
utanlandske arbeidarar må arbeide på meir eller mindre slavekontraktar.   
 
I Soria Moria-erklæringa lovde regjeringa å ”vurdere å bruke reservasjonsretten viss særlig 
viktige norske interesser trus av rettsakter som planlegges innlemmet i EØS-avtalen”.  Raudt 
Høyanger meiner at det er i den norske arbeidarklassen sine klare interesser at arbeids- og 
lønsvilkår ikkje vert undergravd av EU sitt tenestedirektiv.   
 
Raudt Høyanger krev at regjeringa tek i bruk reservasjonsretten for å verne om 
arbeidarklasse-interessene framfor interessene til norske kapitalistar som ser føre seg høgare 
profitt ved å bruke EØS til å svekke arbeids- og lønsvilkår. 
 
Med helsing 
Raudt Høyanger 

